Mrika LIMANI-MYRTAJ

IDEOLOGJITE E DJATHTA DHE FASHIZMI: TRAJTESE
DISKURSIVE MBI RRYMAT E DJATHTA NDER
SHQIPTARET E KOSOVES GJATE LUFTES SE DYTE
BOTERORE

Né diskurset akademike shqiptare nocioni i nacionalizmit
pérdoret né ményré liberale, duke treguar njé shtysé burimore té
aktoréve historiké pér clirim dhe pérparim. Megjithése e shképutur
nga dekonstruktimet teorike, nacionalizmi né kontekst shqgiptar merr
karakter t& miréqgené, si forcé e pérhershme e brumosur dhe e ushqyer
brenda veté gurrés sé popullit. Por, né trajtesat historike éshté po ashtu
e réndésishme té konsiderohet burimi i nacionalizmit si anésim politik
gé nuk éshté i shképutur nga rrethanat kohore né té cilat formésohet
dhe propagohet. Pavarésisht té gjitha nuancave autentike etnike, né
studimet e historisé politike éshté véshtiré té konceptualizohet
nacionalizmi pa e adresuar edhe idealin politik gé e shtyn até. Kjo
béhet posacérisht relevante gjaté Luftés sé Dyté Botérore gjaté sé cilés
kohé zhvillohet njé vetédijesim teorik e ideologjik dhe palét historike
ndérmarrin veprime bazuar né kéto ide qé ata i trajtojné si ményra mé
e miré pér té arritur géllimet e tyre politike. Pérderisa do té ishte njé
udhétim shumé i1 gjaté, ambicioz e eskatologjik té pretendoja t’i

pérgjigjesha pyetjes se “kur lind nacionalizmi modern shqiptar?”!, pér
géllime té& ligjérimit té parashtruar né kété ese, propozoj Qé
nacionalizmin e shfaqur gjaté Luftés sé Dyté Botérore ta njohim té
pérhapur si njé géllim pér clirim kombétar té shgiptaréve dhe bashkim
té trojeve shqiptare.

Né shikim té paré, kjo mund té duket si thirrje politike pér
géllime etnocentrike, shoviniste né vetvete, por, duke iu rikthyer
rrethanave historike né té cilat ishte formuar shteti i paré shqiptar,
lihet té kuptohet se aktorét historiké nuk Kkishin pretendime pér
pushtime té tokave té huaja, por vetém pér pérmbushje té njé té drejte
kombétare gé i ishte shtypur né fillim té shekullit t¢ XX. Nga natyra,
nacionalizmi ishte plotésisht modernist. Karakteristik éshté fakti gé
pérkundér nacionalizmave shoviniste té pérhapura si forcé politike te
shtetet fqinje, te shqiptarét nuk kishte ndonjé thirrje pér rikthim né
ditét e arta té antikés apo mesjetés. Ishte pa ndonjé tendencé pér té
shtyré pérpara ligjérime perenialiste. Né kété ese, termet perenializém
dhe modernizém pérdoren si gasje teorike té mirénjohura né studimet
e nacionalizmit, ku modernizmi pérshkruhet si gasja ku pranohet se
kombet jané konstruksione moderne, ndérkaq perenializmi i paraqget
ato si identitete t& pandryshueshme shekullore apo mijéravjecare.?

Etnogjeneza nuk ka réndési pérkufizuese pérderisa e marrim si
fakt historik ekzistencén e shqiptaréve dhe kalavaren e tyre pér ¢lirim.
Kjo perspektivé ishte thelbésore né trajtesat periodike té Luftés sé
Dyté Botérore, ku shqiptarét, té gjendur ndérmjet pérleshjeve globale
ideologjike, u zuné né rrymat e pushteteve si aktoré
gjysmépjesémarrés, por mé shpesh si aktoré té cilét u detyruan né
nénshtrim. Nacionalizmi modernist mori udhé né momentin gé u
krijuan kushtet pér formimin administrativ té shtetit shgiptar me toka
shqiptare té zgjeruara.

1 Té cilén ¢éshtje me diligjenceé e ka trajtuar studiuesi Enis Sulstarova né Ligjérimi
nacionalist né Shqipéri dhe studime té tjera, Tirané, 2015.

2 Athena S. Leoussi, Steven Elliott Grosby, and David Aberbach, eds., Nationalism
and Ethnosymbolism: History, Culture and Ethnicity in the Formation of Nations
(Edinburgh: Edinburgh Univ. Press, 2007), 18.

Por, lufta politike pér pushtet nuk ishte e kufizuar vetém
pérbrenda binomit té pushtuesit t& huaj dhe cliruesit lokal, por edhe
pérbrenda fugive politike lokale té cilat né rend té natyrshém té
gjérave kérkonin té merrnin udhéhegjen. Kétu zuri vend njé tautologji
e thjeshté: zogistét kundér fashistéve, fashistét kundér komunistéve, e
si shpeshheré komunistét kundér té gjithéve. Madje, edhe pérbrenda
komunistéve shqiptaré nuk kishte homogjenitet géndrimesh.

Natyrshém, grupet e cilésuara si nacionaliste gé morén pjesé
né lufté kishin karaktere té ndryshme dhe natyra e veprimeve té tyre
shpesh varej nga ményra sesi ishin themeluar, nga kush udhéhigeshin
dhe se nga kush mbéshteteshin financiarisht. Pérderisa né Shqipéri
kishte rezistencé kundér italianéve fashisté gé nga fillimi i pushtimit
né 1939, né Kosové rezistenca me karakter nacionalist filloi té
pérhapet pas pushtimit té Jugosllavisé, dhe rrjedhimisht Kosovés, mé
1941. Hitleri ishte posacérisht i interesuar gé té zgjerojé pushtetin mbi
minierat e Trepgés, té Gjakovés dhe ato té Lubotenit. Né té njéjtén
kohé, Konti Ciano ishte i interesuar gé té ushtronte pushtetin italian
mbi té gjithé Kosovén, gé do té thoshte se ky territor do té vendosej
brenda territorit té shtetit té Shqipérisé.

Pér té ndjekur interesat e tyre strategjike, té dy palét né ményré
formale mbéshtetén lévizjet nacionaliste shqiptare né Kosové, té cilét
sé pari ishin t& kénaqur me faktin se mé né fund kishte shkolla né
gjuhén shqipe, dhe sé dyti se iu bashkuan shtetit amé, Shqipériseé.
Megjithaté, edhe te grupimet nacionaliste kishte ndasi né raport me até
se cilén fugi e mbéshtesnin. Pér shembull, Xhafer Deva dhe Bedri
Pejani ishin gé nga fillimi té anésuar nga gjermanét. Né té njéjtén
frymé vepronin fillimisht edhe aktivistét Hasan dhe Gani Kryeziu, jo
aq pér arsye ideologjike sakag i kishin ato pragmatike. Veprimtaria e
tyre, né vecanti e Kryezinjve dhe e Devés, mbéshtetej mbi parime
antikolonialiste - ata e perceptonin Italiné si fugi imperaliste qé e
kishte kolonizuar Shqgipériné. Kosova iu bashkéngjit kufijve shqiptaré
pérmes njé dekreti té vecanté té nénshkruar nga pérfagésuesi italian né
Shqipéri té nénshkruar mé 10 korrik 1941. Pjesa veriore e Kosovés iu
bashkéngjit Serbisé nén pushtimin gjerman, ndérkaq pjesa juglindore

u aneksua nga Bullgaria.

Si ministér i Shtetit u emérua Feizi Alizoti, autoriteti i té cilit
ishte ekzekutiv nga natyra dhe shtrihej né té gjitha regjionet e Kosovés
nén pushtim italian. Pushteti gé italianét ushtronin mbi njé pjesé té
Kosovés mori shumé shpejt karakter kolonizues. Ata parashtruan
sistemin e taksimit pér 10% mbi prodhimet bujgésore, profitet e sé
cilés i kanalizonin pér té furnizuar ushtriné e vet té shpérndaré népér
koloni. N& t& njéjtén kohé, nga teté minierat gé ishin brenda zonés sé
kontrollit té italianéve, pérfitimet shkonin te shogéria aksionare italian
A.M.M.1. (Azienda Minerali Metallici Italiani).* Duke funksionuar né
njé sistem té tillé pushteti té ndérlidhur ngushté me interesa specifike
ekonomike, né sipérfage dolén edhe grupe té ndryshme nacionaliste.
Pérderisa njé numér i tyre funksiononin mbi parime antikolonialiste,
kishte edhe nga ata gé u themeluan né ményré pothuajse té ligjshme
nga geverité dhe sunduesit né pushtet. Pérderisa né diskurset e sotme
historiografike éshté vendosur njé polarizim monokromatik ndérmjet,
té themi, partizanéve dhe SS Skénderbeut, éshté e réndésishme qé
kétij ligjérimi t’ia kthejmé analizén historike né ményré qé mos té
biem né gracka logjike e t& mendojmé gé fuqité relevante gé luftonin
kundér njéra-tjetrés ishin vetém partizanét dhe SS Skénderbeu dhe
simpatizantét e tillé.

Né kété ményré, duhet shikuar edhe formimi i njésiteve si
Kémishézinjté té cilét funksiononin si milicé té Partisé Fashiste
Shqiptare. Nése mund té quhet batalion, ky njésit funksiononte pérmes
parimit té prefekturave, dhe né kété formé kishin bazat né Prizren,
Prishtiné dhe Gjakové gé shérbyen né mbéshtetjen e regjimit fashist
deri né kapitullimin e Italisé né vjeshté té vitit 1943.> Meqgé gjermanét
nuk donin té bashképunonin me njé geveri proitaliane pas kapitullimit
té Italisé, ata filluan menjéheré té punojné né drejtim té formimit té

3 Jozo Tomasevich, War and Revolution in Yugoslavia, 1941-1945: Occupation and
Collaboration, vol. 2 (Stanford, California: Stanford University Press, 2001), 149.

4 Jozo Tomasevich, War and Revolution in Yugoslavia, 1941-1945: Occupation and
Collaboration, vol. 2 (Stanford, California: Stanford University Press, 2001), 149.

5 Izber Hoti, Forcat e armatosura né Kosové 1941-1945, 35.

njé geverie té re progjermane. Pérfagésuesit gjermané pércaktuan
figura progjermane pér té bashképunuar me ta. Né kété drité e shohim
punén e Xhafer Devés, Ibrahim Bicakut dhe Vehbi Frashérit, té cilét
filluan edhe té béjné pérgatitjet pér krijimin e Komitetit Kombétar. Si¢
véren edhe Dezhgiu, Neubacheri (pérfagésuesi i posacém gjerman)
pranonte sovranitetin e Shqipérisé me njé kufizim, se do té veprojé
kundér ¢cdo geverie shqiptare, e cila do té pérkrahte kundérshtarét
gjermané té luftés.

Né shtator té vitit 1943, kur Italia fashiste kapitulloi dhe situata
né Kosové mund té degjeneronte né anarki administrative dhe politike,
u themelua Lidhja e Dyté e Prizrenit. Q&llimi i organizatés ishte
ruajtja dhe mbrojtja e territoreve etnike shqgiptare nga Ulgini e Tuzi, né
Kosové e deri né Dibér, Strugé e Prespé, prej njé ripushtimi té
mundshém sllav. Mes té tjerave, organizatorét kishin diskutuar edhe
pér pércaktimin e vijés sé tyre pér pérzgjedhjen e pérfagésuesve té
krahinave né raport me pjesémarrjen e tyre né Kuvendin Kombétar
Kushtetues gé do té mbahej né tetorin e vitit 1944 né Tirané.® Qeveria
e krijuar mé 5 néntor 1943 drejtohej nga kryeministri Rexhep
Mitrovica.’

Né ményré té ngjashme duhet té vendoset né ligjérim edhe
Regjimenti i Kosovés nén udhéhegjen e Pajazit Boletinit dhe né
pérbérje té 1 500 burrave té armatosur. Regjimenti né fjalé ishte
themeluar mbi insistimin e Xhafer Devés, dhe kishte pér géllim
kryesor té luftonte anétarét e Frontit Nacionalclirimtar. Né kété
kuptim duhet té kontekstualizojmé edhe veprimtariné e tyre si
antikolonialiste, nése theksin e vémé te fakti qé pér Devén komunistét
ishin pushtuesit potencialé. Divizioni SS Skénderbeu pér nga ideja
fillestare duhej té kishte karakter fetar, gjegjésisht mysliman. Edhe pse
botékuptimet naziste dhe ato islame nuk ishin té ngjashme, zhvillimin
e interesimit té nazizmit karshi islamit e shohim brenda kontekstit té
gjeopolitikés naziste globale. Islami, si né kontekst ideologjik

8 Ibrahim Berisha, Vdekja e kolonisg, 90.
" Muharrem Dezhgiu, Shgipéria nén pushtimin italian (1939-1943), 488.

perceptohej si botékuptim semitik dhe si i tillé, brenda njé logjike
naziste do té duhej té ishte ideologji armike. Né kété kuptim, e shohim
gé bashkimi i kétyre dy ideologjive né aleancé brenda kontekstit
gjeografik té Ballkanit pérputhej plotésisht me synimet e luftés
(Kriegslage) té nazistéve dhe pozitén e Ballkanit né ato synime.®
Ballkani zinte pozité té vecanté né kété piképamje, ngagé nga aspekti
nazist ishte i populluar me banoré evropiané dhe né té njéjtén kohé,
hasmeérité ekzistuese ndérmjet popujve paragiteshin si mundési e miré
gé té krijonin aleaté dhe té eksploatonin kéto hasméri né até formé qé
té zhvendosnin njé barré té luftés tek popujt e tjeré.

Né anén tjetér, né territoret shqiptare nuk pati ndonjé
personalitet kyc¢ i cili e promovonte nazizmin si ideologji. Kjo mund té
keté gené pér shumé arsye, nga té cilat mé racionalja duket té jeté ajo
qé konteksti historik i zhvillimit té vetédijes sociale tek shqiptarét nuk
eci né hapat e njéjté me até té shteteve té Evropés Qendrore, Evropés
Veriore dhe disa vende té Evropés Juglindore. Problemet shogérore
dhe politike té cilat i definonin kéto té fundit, nuk ishin té pranishme
né territoret shqgiptare. Pér mé tepér, historia e shqiptaréve né kété piké
ishte e ndérlidhur ngushté me dikotominé e té genit i okupuar dhe
lufta ndaj sunduesit, dhe kjo né njé formé té pérgjithshme ndikoi né
pérvetésimin né masé té ideologjive qofté té djathta ose té majta -
pérderisa ato promovonin luftén antikoloniale. Mbase njé element
tjetér té cilit i duhet dhéné réndési éshté fakti se fashizmi si ideologji
erdhi e importuar nga Italia dhe pavarésisht faktit se ajo dukej sikur
promovonte avancimin e ¢éshtjes kombétare té shqiptaréve, né vetvete
mbarte konotacione té pushtuesit. Edhe pse disa zhvillime shtetérore
gé shkonin né vijé me fashizmin ishin té pranishme né Shqipéri dhe
deri né njé nivel edhe né territorin peréndimor té Kosovés, zhvillimi i
fashizmit si version autentik ishte i kufizuar. Né kété kuptim,
ngjashém edhe ndérlidhja e kulturés politike shgiptare me nazizmin
ishte problematike nga ana e shqiptaréve.

8 Christoph Stamm, “Zur deutschen Besetzung Albaniens 1943-1944,”
Militaergeschichtliche Zeitschrift (1981), 30: 2, 99, 101

Ndérkaq, nga perspektiva naziste e gjermanéve, ligjérimi
gjerman gé i portretizonte shqiptarét si popull luftarak me lidhje té
forta fisnore, duket té kishin gené cytja kryesore né pérfshirjen e
shgiptaréve né diskursin nacional socialist. Nga kétu né ményré
burimore me gasjen antikolonialiste, Gani Bej Kryeziun e shohim té
angazhuar gjithashtu né njé veprimtari té luftimit té pushtuesit nazist.
Sipas tij, Gjermania e kishte humbur luftén dhe aleatét do té ishin ata
gé do té vendosnin pér ndarjen e shteteve dhe kufijve. Né kété kuptim,
ai thoshte se geveria bashképunuese (kuislinge) do té ishte caku i
luftimit té shqiptaréve dhe qé ishte né fakt kjo geveri gé po i fuste né
lufté shqiptarét kundér shgiptaréve.® Késhtu e shohim qgé diskursi
antikolonialist po zhvillohej brenda diskursit nacionalist, pérderisa
nuk ndérlidhej domosdo me ndonjé sistem té imponuar té huaj, si¢
ishte rasti me veprimtaringé e pjesémarrésve té SS Skénderbeut dhe
njésiteve té tjera nacionaliste t& kohés. Prandaj, duket sikur rrymat e
djathta té shqiptaréve gjaté késaj periudhe karakterizoheshin me
synime antikoloniale vis-a-vis aspiratave nacionaliste.

9 Agjencioni Shtetéror i Arkivave té Kosovés, Komiteti Krahinor i Partisé
Komuniste Jugosllave, kutia nr. 9/12. Dok nr. 279.



